
Jesús er sonur Guðs.
16. Tími

Tilgangur:
Læra að Jesú sýndi með kraftarverkum sýnum að hann er sonur
Guðs. Rifja upp nokkrar kraftaverkasögur. Hann veitti blindum sýn,
heyrnalausum heyrn og mállausum mál. Engin var sá sjökdómur á
líkama og sál sem Jesús gat ekki læknað. Læra að þetta var hæfileiki
sem Guð hafði gefið honum. Í orðum og verki sýndi hannn fram á
kærleika Guðs.

Námsefni:
Tíst með Guði, 1.29 bls 72.
Myndband: Jesú veitir blindum sýn.
https://youtu.be/DHBo7ka3YZQ

Frægustu kraftaverk Jesú

Kraftaverk: Ritningar-
staður:

Breytir vatni í vín í Kana Jóh 2:1-11

Hastar á vind og vatn Mark
4:35-41

Gengur á Galíleuvatni Matt
14:22-33

Mettar meira en 5000 manns með fimm brauðum
og tveimur fiskum

Matt
14:13-21

Reisir Lasarus, vin sinn, upp frá dauðum Jóh
11:17-44

Reisir stúlku upp frá dauðum Matt
9:18-26

Gefur blindfæddum manni sýn Jóh 9:1-41

Læknar konu, sem hafði haft blóðlát í 12 ár Matt
9:20-22

Rekur óhreina anda úr manni og sendir þá í
svínahjörð

Mark 5:1-20

Læknar tíu líkþráa menn Lúkas
17:11-19

Læknar lama mann í Kapernaum Mark 2:1-12

Læknar daufan og málhaltan mann Mark
7:31-37

Græðir afhöggvið eyrað á þjón æðsta prestsins Lúkas
22:49-52

Hugmynd af kennslustund:
Ræða um kraftarverk Jesú og um kraftarverk Guðs.
Útskýra að Guði er ekkert um megn.
Sýna myndband um kraftarverk Jesú og útskýra að Guð gaf Jesú
hæfileikan til að framkvæma kraftaverk til að sýna kærleik sinn á
jörðinni.
Fletta í Bilíunni og finna krafarverk.
Spyrja börn hvert sé þeirra uppáhalds kraftarverk, skapa umræðu.

Tíst með Guði 1.29
Er Jesús sonur Guðs?

Þegar fyrir tíma Jesú höfðu Gyðingar rætt um einhverja sérstaka
persónu sem „son Guðs“. Í ritningunum er sagt að Ísrael sé „minn
frumgetinn sonur“ (2MÓS 4:22). Konungarnir voru líka stundum
kallaðir synir Guðs (SÁLM 2:7). En þegar við köllum Jesú Son Guðs,
þá er það ekki aðeins af menningarlegum ástæðum, eða eins konar
heiðurstitill. Tengsl Jesú við Guð eru öðruvísi en tengsl okkar við
Guð, vegna þess að Jesús er sjálfur Guð. Tómas, einn af postulum
Jesú, sem er þekktur fyrir efasemdir sínar, sagði við Jesú: „Drottinn
minn og Guð minn!“ (JÓH 20:28). Guð sjálfur kallaði Jesú sinn
„elskaða Son“ (MATT 3:17). Pétur sagði jafnvel við Jesú: „Þú ert
Kristur, sonur hins lifanda Guðs“ (MATT 16:16). Og Jesús staðfesti
það. Margir þeirra, sem heyrðu Jesú segja að hann væri Sonur Guðs,
trúðu honum ekki. Þeir vildu jafnvel grýta hann fyrir guðlast og



sögðu: „Þú, sem ert maður, gjörir sjálfan þig að Guði“ (JÓH 10:33).
Þeir hefðu aldrei viljað grýta hann ef orðin „Sonur Guðs“ væri aðeins
heiðurstitill. Þannig staðfestu ritningarnar að Jesús er sannarlega
Guð. Trúin á að Jesús sé Sonur Guðs er meginforsenda þess að við
getum talist kristið fólk (TKK 454). Í Níkeujátningunni er talað um Jesú
sem: „sannan Guð af sönnum Guði, getinn ekki gjörðan, sameðlis
Föðurnum.“

Með þjáningum sínum og dauða hefur Jesús gert sátt okkar við Guð
mögulega. Hann eyðilagði syndina svo að við mættum öðlast eilíft líf.

Hvað hefur Jesús gert fyrir okkur?
Var Jesús ekki bara góður maður og vitur lærimeistari?

Sumir segja að Jesús hafi bara verið maður sem hafði til þess köllun –
eins og spámennirnir – að tala um Guð. En ef Jesús hefði í raun og
veru verið góður maður, hefði hann ekki sagt að hann væri Guð, það
hefði verið lygi, og lygari er ekki góður maður.

Kolbrjálaður?
Enski rithöfundurinn C.S. Lewis varaði við þeim sem vildu trúa því að
Jesús hafi verið mikill siðferðiskennari en ekki Guð: „Maður, sem var
bara maður, og sagði það sem Jesús sagði, hefði ekki verið mikill
siðferðiskennari. Hann hefði annað hvort verið brjálaður – svona eins
og maður sem segist vera linsoðið egg – eða þá að hann hefur verið
sjálfur djöfullinn úr helvíti. Við verðum sjálf að dæma. Annað hvort var
og er þessi maður Sonur Guðs, eða þá að hann er brjálaður eða
eitthvað þaðan af verra“ (ÚR BÓKINNI „MERE CHRISTIANITY“).

Samkvæmt Lewis eru því þrír möguleikar fyrir hendi: (1) Jesús var
brjálaður, (2) Jesús var vondur maður, eða (3) Jesús var (og er) Guð.



Vitfirringur, vondur maður eða Guð?
Sumstaðar í guðspjöllunum er Jesús sagður genginn af vitinu (JÓH
10:20). Flestir sáu þó að hann ræddi af skynsemi um málin og var því
ekki vitfirrtur. Jafnvel óvinir Jesú gátu ekki sagt að hann væri vondur
maður í strangasta skilningi þess orðs. Þvert á móti gerði hann
góðverk sem voru yfirnáttúrlegs eðlis. Þegar hann var spurður hvort
hann væri Kristur eða Messías, vísaði hann til kraftaverka sinna:
„Blindir fá sýn og haltir ganga, líkþráir hreinsast og daufir heyra,
dauðir rísa upp, og fátækum er flutt fagnaðarerindi“ (MATT 11:4–5).
Öldum saman höfðu spámennirnir sagt að Guð myndi einhvern tíma
senda Frelsara sem gerði einmitt þetta (JES 29:18–19). Og svo gerðist
það! Fólkið tók eftir þessu og sagði: „Þessi orð mælir enginn sá, sem
hefur illan anda. Mundi illur andi geta opnað augu blindra?“ (JÓH
10:21). Merkilegast var það sem Jesús sagði um sjálfan sig, nefnilega
að hann og Guð væru eitt. Hann vann mikil kraftaverk og talaði um
Guð líkt og sá sem þekkir hann náið. Sá sem getur allt þetta hlýtur að
vera meira en bara skynsamur lærimeistari, hann hlýtur að vera sjálfur
Guð!

Guð og maður
Guð efndi loforð sitt um að senda Frelsara þegar Jesús fæddist í
Betlehem (LÚK 2:1–7; JÓH 1:1–14). Jesús var sjálfur Guð, sem orðinn
var maður. Jesús kenndi okkur ekki aðeins hvernig við ættum að
elska hvert annað, heldur iðkaði hann það sem hann kenndi á þann
hátt sem enginn hefur nokkru sinni gert. Sem maður sýndi hann
hvernig hinn fullkomni maður lifir lífi sínu. Við getum líka stefnt að
þessu og með því tekið þátt í okkar eigin endurlausn. Með því
beinlínis að verða maður, leysti Guð okkur undan takmörkunum þessa
lífs, sem eru til komnar vegna syndar og villu. Hann opnaði okkur leið
til eilífs lífs á himnum. Venjulegur maður hefði aldrei getað framkvæmt
slíkt.



Var Jesús persóna, Orðið eða Guð sjálfur?

Sumir segja að kirkjan hafi fyrst ákveðið að Jesús væri Guð nokkrum
öldum eftir dauða hans. Þetta er ekki rétt. Í Nýja testamentinu kemur
fram að fyrstu kristnu mennirnir hafi þá þegar trúað því að Jesús væri
Guð (RÓM 9:5; KÓL 2:9). Jesús sagði: „Ég og Faðirinn erum eitt“
(JÓH 10:30). Jóhannes sagði að Jesús væri „Orðið“: „Í upphafi var
Orðið, og Orðið var hjá Guði, og Orðið var Guð“ (JÓH 1:1). Jesús var
Orðið sem Guð talaði þegar hann skapaði heiminn. Grikkir til forna
álitu að hugtakið Orð (Logos) merkti brú sem tengdi saman Guð og
hinn efnislega heim. Jesús er ekki aðeins brú og meðalgangari milli
Guðs og manna, heldur er hann líka Guð. Fornir textar sýna að fyrstu
kristnu mennirnir trúði þessu. Hl. Ignatíus frá Antíokkíu, ritaði til
dæmis um árið 108 e.Kr., að Jesús væri Guð og að hann hefði ekki
aðeins fæðst af Maríu mey heldur einnig Heilögum Anda Guðs (LÚK
1:35). Annað dæmi er forn frásögn hins heiðna rómverska
sagnfræðings Pliníusar, sem skrifaði Trajanusi keisara að kristnir
menn tignuðu leiðtoga sinn „sem guð“ (BRÉF 10:96).

Jesús var samt einnig fullkomlega mannlegur. Hann fæddist af konu,
Maríu (LÚK 2:7). Hann ólst upp eins og venjulegt barn (LÚK 2:40–52).
Hann fann fyrir hungri og þorsta (MATT 4:2; JÓH 19:28). Hann varð
þreyttur (JÓH 4:6). Hann varð hræddur (LÚK 22:44). Og að síðustu dó
hann (LÚK 23:46). Jafnvel þegar hann reis upp frá dauðum á þriðja
degi gerði hann það í mannlegum líkama, sem þó var orðinn
dýrðlegur (LÚK 24:39; JÓH 20:20–27). Sem maður líktist Jesús okkur í
öllu nema syndinni (HEB 4:15). Niðurstaðan er sú að Jesús er bæði
Guð og maður á sama tíma! Jesús er ein persóna með tvenns konar
eðli, guðdómlegt eðli og mannlegt eðli. Að þessu leyti er hann
einstakur.



Góður maður getur ekki sætt okkur við Guð eins og Jesús gerði.
Jesús er bæði maður og Guð; hann þráir að vera, og ER, endurlausn
okkar.


